
 

 

ACTA DA REUNIÓN EXTRAORDINARIA DA COMISIÓN 
INFORMATIVA DE RÉXIME INTERIOR, ECONOMÍA, FACENDA E 
AXENDA DIXITAL DO DÍA 14 DE DECEMBRO DE 2021. 

 

No salón de Plenos do Pazo 
Provincial, sendo as 12 horas 
do día 14 de decembro de 
2021 asisten, baixo a 
Presidencia de D. Carlos 
López Font Presidente da 
Comisión Informativa de 
Réxime Interior, Economía, 
Facenda e Axenda Dixital, as 
deputadas e deputados que ó 
marxe se sinalan, membros de 
dita Comisión, de acordo coa 
correspondente Orde do Día. 

Non asisten a Deputada Dona 
Ana María Mejías Sacaluga nin 
o Deputado Miguel Domínguez 
Alfonso,  sendo substituidos 
pola Deputada, Dona Iria 
Lamas Salgueiro e polo 
Deputado Ángel Manuel Rodal 

Almuíña, respectivamente. 

Asisten o Sr. Interventor, Don Antonio Graña Gómez e tamén o Sr. 
Vicesecretario, D. José Luis Mato Rodríguez. 

Actúa como Secretario, por delegación do Sr. Secretario Xeral,  Don José 
Antonio Gulías Varela, Técnico de Xestión  do Servizo de Contratación, Facenda 
e Patrimonio.  

Aberta a sesión, adoptáronse os seguintes acordos: 

 

1. RESOLUCIÓN DE RECLAMACIÓNS PRESENTADAS CONTRA O 
ACORDO DE APROBACIÓN INICIAL DO ORZAMENTO XERAL DA 
DEPUTACIÓN DE PONTEVEDRA PARA O EXERCICIO DE 2022 E 
APROBACIÓN DEFINITIVA DO MESMO. (EXPTES.- 2021063393  E 
2021054525). 

PRESIDENTE: 
 
D. CARLOS LÓPEZ FONT.  
 
VOGAIS: 
 
D.SANTOS HÉCTOR RODRÍGUEZ DÍAZ.  
DONA IRIA LAMAS SALGUEIRO (En substitución de 
Dona  ANA MARÍA MEJÍAS SACALUGA) 
 D. GORKA GÓMEZ DÍAZ. 
DONA NOEMÍ OUTEDA PROL. 
DONA  RAQUEL GIRÁLDEZ ARMAS. 
DONA OLGA MARÍA GARCÍA BALLESTEROS. 
D. GREGORIO AGÍS GÓMEZ. 
D. JOSÉ ALFONSO MARNOTES GONZÁLEZ. 
D. JORGE CUBELA LÓPEZ. 
D. ÁNGEL MANUEL RODAL ALMUÍÑA (En substitución 
de MIGUEL DOMÍNGUEZ ALFONSO). 
DONA MARÍA PAZ LAGO MARTÍNEZ. 
DON IGNACIO MARIL PARDO. 
D. JOSÉ CARLOS LÓPEZ CAMPOS. 
D. JAVIER TOURÍS ROMERO. 
D. XOSÉ CESÁREO MOSQUERA LORENZO. 
DONA MARÍA ORTEGA IÑARREA. 

No Boletín Oficial da Provincia de Pontevedra número  219 de data 13 de 
novembro de 2021, publicouse un anuncio de exposición pública do acordo 
plenario de aprobación inicial do orzamento da Deputación Provincial de 
Pontevedra para o exercicio de 2022. 

O expediente do orzamento da Deputación Provincial de Pontevedra para o 
exercicio de 2022, foi aprobado inicialmente  por acordo adoptado polo Pleno da 
Deputación Provincial,  na sesión extraordinaria que tivo lugar o día 12 de 
novembro de 2021 e de conformidade co disposto no artigo  112 da Lei 7/1985, 
de 2 de abril, reguladora das bases de réxime local e no artigo 169 do Real 
decreto lexislativo 2/2004, de 5 de marzo, polo que se aproba o Texto refundido 
da Lei reguladora das facendas locais o  período de exposición pública  foi de 
quince días hábiles, iniciándose o día 15 de novembro de 2021 e finalizando o 
día 3 de decembro de 2021 (ambos inclusive).  

Así mesmo de conformidade co artigo 202 da Lei 2/2015, do Emprego Público 
de Galicia, no citado anuncio publicado no Boletín Oficial da Provincia de 
Pontevedra número  219 de data 13 de novembro de 2021 someteuse a 
información pública,  por un prazo de vinte días hábiles, a relación de postos de 
traballo da Deputación de Pontevedra, Escola Universitaria de Enfermería, do 
Consorcio Provincial  de Pontevedra para a prestación do servizo 
contraincendios e salvamento e do Consorcio para o servizo contra incendios e 
salvamento das comarcas de Deza e Tabeirós-Terra de Montes. 

O Xefe do Servizo de Orzamentos Plan e Organismos e o Interventor, con data 
9 de decembro de 2021, elaboraron un informe conxunto sobre as reclamacións 
presentadas contra a aprobación inicial do orzamento xeral da Deputación de 
Pontevedra para o exercicio de 2022, e a Xefa do Servizo de Recursos Humanos 
e Formación elaborou con data 9 de febreiro de 2021 un informe para dar conta, 
ata esa data, das reclamacións presentadas ó cadro de persoal e relación de 
postos de traballo do ano 2022. 

O Presidente da Comisión somete a debate a proposta  que figura na conclusión 
do informe conxunto elaborado polo Xefe do Servizo de Orzamentos Plan e 
Organismos e o Interventor, con data 9 de decembro de 2021  sobre as 
reclamacións presentadas contra a aprobación inicial do orzamento xeral da 
Deputación de Pontevedra para o exercicio de 2022,   cuxo contido é o seguinte: 

 

“Primeiro.  Por acordo adoptado no Pleno da Corporación, celebrado o 12 de 
novembro de 2021, aprobouse inicialmente o orzamento provincial para o ano 
2022, o cadro de persoal e a relación de postos de traballo. 

Segundo. Dentro do prazo de exposición pública presentáronse, en tempo e 
forma, as seguintes reclamacións:  

1. Con rexistro WEB 2021046535, do día 1 de decembro de 2021, Don Manuel 
Fontenla Picallo, en representación da Asociación de Veciños de San 
Salvador de Poio, formula a seguinte alegación, que de forma extractada 
exponse a continuación: 
 

 “En la parroquia de San Salvador de Poio con más de 7.500 habitantes 
(del municipio de Poio) no se cuenta con un servicio de prevención y 
extinción de incendios y cuando sucede un altercado, incidente o 
incendio tienen que venir del GES de Sanxenxo o de Ribadumia 
tardando más de 30 minutos y hasta una hora en llegar al lugar del 
suceso”. 
 

 “Para los municipio de menos de 20.000 habitantes como es el caso 
de Poio de no contar con este servicio de prevención y extinción de 
incendios es competencia de la Diputación provincial prestar esta 
competencia y es por ello por lo que PROPONEMOS: Se aumente la 
partida presupuestaria en 600.000€ para la dotación de efectivos para 
la prevención y extinción de incendios en Poio y concretamente, dado 
el mapa de emergencias actual, la parroquia de San Salvador de Poio 
y se reduzca la misma cantidad (600.000€) de publicidad institucional”. 

 

2. Con rexistro WEB 2021047224, do día 3 de decembro de 2021,  Don Manuel 
Alejandro Lorenzo Alonso formula a seguinte alegación , que de forma 
extractada exponse a continuación: 
 

 A Deputación de Pontevedra non destina no Orzamento Provincial a 
partida necesaria para renovar o convenio para o desenvolvemento dos 
Grupos de Emerxencia Supramunicipais no próximo período 2022-
2024 coas melloras propostas pola Xunta de Galicia e non da 
cumprimento as súas competencias, omítese así o crédito necesario 
para dar cumprimento as obrigas esixibles da Deputación. 
 

 Este aumento pode ser realizado coa diminución do gasto corrente, 
tendo esta posibilidade nas partidas 226 que ascenden a 4.070.811€. 

 

Terceiro. En contestación as alegacións/reclamacións presentadas no rexistro 
electrónico desta Deputación contra o acordo de aprobación inicial do orzamento 
xeral da Deputación de Pontevedra para o ano 2022 sinaladas anteriormente, 
informamos o seguinte: 

Respecto aos Grupos de Emerxencia Supramunicipal (GES) sinalar que coas 
aportacións provinciais que se realizan anualmente tanto para o mantemento dos 
Consorcios Provinciais para a prestación do servizo contra-incendios e 
salvamento como dos Grupos de Emerxencia Supramunicipal (GES), na 
actualidade a Deputación de Pontevedra xa está dando cumprimento as súas 
competencias en materia de emerxencias (artigo 26 da Lei 5/2007, de 7 de maio, 
de Emerxencias de Galicia). 

Respecto á implantación dun GES no Concello de Poio, esta é unha decisión 
que non compete á Deputación de Pontevedra conforme á lexislación vixente 
nesta materia; xa que cabe recordar que o Concello de Poio está incluído no 
ámbito territorial cuberto polo GES de Sanxenxo, así como polo Parque de 
Bombeiros de Ribadumia. 

En relación a nova proposta de Convenio para o mantemento dos GES (imposta 
unilateralmente pola Xunta de Galicia e obviando a previa e necesaria 
negociación con cada Administración que intervén no marco das súas 
competencias e capacidades económicas), a Deputación de Pontevedra 
aportará 1.426.000,00 euros fronte aos 941.333,33 euros do actual Convenio. 

Coa sinatura deste Convenio a Xunta de Galicia trasládalle á Deputación e aos 
Concellos a obriga do financiamento de parte deste proxecto, financiamento que 
debería facerse con cargo a fondos da Comunidade Autónoma. Entendemos que 
cando a Comunidade Autónoma establece vía lexislación sectorial (Lei 5/2007, 
de Emerxencias de Galicia) competencias obrigatorias ás entidades locais, 
tamén deberán establecer os medios que se lle transfiren para o adecuado 
exercicio das mesmas, xa que en caso contrario romperase o seu equilibrio 
económico e financeiro. Así o establecen os parágrafos 3, 4 e 5 do artigo 205 da 
Lei 5/1997, de 22 de xullo, de Administración Local de Galicia, e o artigo 331 do 
citado texto normativo (LALGA). 

CONSIDERACIÓNS LEGAIS: 

De conformidade co establecido no artigo 170.2 do Real decreto lexislativo 
2/2004, de 5 de marzo, polo que se aproba o Texto refundido da Lei reguladora 
das facendas locais, unicamente poderanse presentar reclamacións contra o 
orzamento: 

a) Por non ter axustado a súa elaboración e aprobación aos trámites 
establecidos nesta Lei. 

b) Por omitir o crédito  necesario para o cumprimento das obrigacións 
esixibles á Entidade local, en virtude de precepto legal ou de calquera 
outro título lexítimo. 

c) Por  ser de manifesta insuficiencia os ingresos con relación aos gastos 
orzamentarios ou ben destes respecto ás necesidades para as que estean 
previstos. 

 

CONCLUSIÓNS. 

En base ao artigo 170.2 do TRDFL, as alegacións presentadas non se axustan 
aos motivos de reclamacións contra o orzamento, podendo desestimarse as 
alegacións e aprobar definitivamente o orzamento xeral da Deputación de 
Pontevedra para o  exercicio 2022.” 

Unha vez debatido o asunto e segundo o establecido nos artigos 32 da Lei 
7/1985, de 2 de abril, reguladora das bases do réxime local, 52 do Regulamento 
orgánico da Deputación de Pontevedra e 126 do Real Decreto 2568/1986, de 28 
de novembro, polo que se aproba o Regulamento de organización, 
funcionamento e réxime xurídico das entidades locais, sométese a votación a 
proposta  que figura na conclusión do informe conxunto elaborado polo Xefe do 
Servizo de Orzamentos Plan e Organismos e o Interventor, con data 9 de 
decembro de 2021  sobre as reclamacións presentadas contra a aprobación 
inicial do orzamento xeral da Deputación de Pontevedra para o exercicio de 
2022, obtendo o seguinte resultado: 

1. Votos a favor: (10), sendo oito (8) do grupo provincial do PSG-PSOE, e dous 
(2) do grupo provincial do BNG. 
  

2. Votos en contra: (7), do grupo provincial do Partido Popular. 
 

3. Abstencións: (0), ningunha. 

 

A Comisión Informativa de Réxime Interior, Economía, Facenda e Axenda Dixital 
ditamina a proposta  que figura na conclusión do informe conxunto elaborado 
polo Xefe do Servizo de Orzamentos Plan e Organismos e o Interventor, con 
data 9 de decembro de 2021  sobre as reclamacións presentadas contra a 
aprobación inicial do orzamento xeral da Deputación de Pontevedra para o 
exercicio de 2022,  cos votos a favor das Deputadas e Deputados dos grupos 
provinciais do PSG-PSOE e do BNG e cos votos en contra das Deputadas e 
Deputados do grupo provincial do Partido Popular. 

2. DAR CONTA DO INFORME DO SERVIZO DE RECURSOS HUMANOS 
SOBRE O PRAZO DE EXPOSICIÓN PÚBLICA DA RELACIÓN DE 
POSTOS DE TRABALLO  APROBADA INICIALMENTE POLO PLENO NA 
SESIÓN DO 12-11-2021 E DAS ALEGACIÓNS PRESENTADAS. 
(EXPTES.-2021063393 E 2021054525). 

 

No Boletín Oficial da Provincia de Pontevedra número 219 de data 13 de 
novembro de 2021, publicouse un anuncio de exposición pública do acordo 
plenario de aprobación inicial do orzamento da Deputación Provincial de 
Pontevedra para o exercicio de 2022.  Neste anuncio figuraba que de 
conformidade co artigo 202 da Lei 2/2015, do Emprego Público de Galicia, 
sometíase a información pública, por un prazo de vinte días hábiles, a relación 
de postos de traballo da Deputación de Pontevedra, Escola Universitaria de 
Enfermería, do Consorcio Provincial de Pontevedra para a prestación do servizo 
contraincendios e salvamento e do Consorcio para o servizo contra incendios e 
salvamento das comarcas de Deza e Tabeirós-Terra de Montes. 

A Xefa do Servizo de Recursos Humanos e Formación elaborou con data 9 de 
febreiro de 2021 un informe para dar conta, ata esa data, das reclamacións 
presentadas ó cadro de persoal e relación de postos de traballo do ano 2022,   
cuxo contido é o seguinte: 

 

“1º.- Por acordo adoptado no Pleno da Corporación celebrado o 12/11/2021 de 
novembro de 2021 aprobouse provisionalmente o orzamento provincial para o 
ano 2022, cadro de persoal e relacións de postos de traballo, sendo publicado o 
anuncio no Boletín Oficial da provincia nº 2019 do 13/11/2020. 

2º.- O prazo establecido para formular alegacións é de 20 días hábiles, contados 
a partir do seguinte ao da publicación do anuncio no Boletín Oficial da Provincia, 
polo que finaliza o 14 de decembro de 2021. 

3º.- De momento, dentro do referido prazo, presentáronse a través da sede 
electrónica da Deputación as seguintes alegacións- reclamacións ás RPTs, cuxo 
contido exponse, de forma extractada, a continuación: 

 

A) ALEGACIÓNS da funcionaria Dª BEATRIZ SIMÓN BUCETA (Rexistro nº 
2021045668, do 25/11/2021), concrétanse nas seguintes obxeccións: 
 

Pode verificar a integridade deste documento no enderezo: https://sede.depo.gal


Código seguro de verificación (CSV):6KS8UXS7D7KI79T2



 

 

Non está de acordo coa redución que experimenta o complemento específico 
do seu posto de traballo, pola supresión do factor dedicación, ao non 
producirse dende que ven desempeñando as funcións propias do posto no 
ano 2012, variación no volume de competencias asignadas, modificación 
organizativa, nin funcional que puidera xustificalo. 

 

B) ALEGACIÓNS DA UNIÓN SINDICAL OBRERA (USO), rexistro 
electrónico do 3/12/2021, concrétanse nas seguintes obxeccións: 

 

 Non están de acordo que unha praza de funcionario do grupo A1 se 
converta en directivo, debido á insuficiencia de funcionarios do grupo A1, 
polo que debería conservarse a xefatura. 

 Non se contempla o custo derivado da promoción interna e do teletraballo 
 A externalización dos servizos, o excesivo número de dedicacións, a 

amortización de prazas non vacantes ou a súa conversión en prazas de 
menor complemento, a provisión de postos por libre designación e non 
por concurso de méritos, a falta da carreira profesional, o incremento do 
importe das horas extras, a dotación orzamentaria da nova RPT, a falta 
de cobertura das necesidades, a aplicación do complemento de 
produtividade e a existencia de agravios comparativos en postos iguais 
que figuran na RPT 

 A diferenza de gastos nos capítulos I e II do Consorcio Provincial contra 
Incendios e o Consorcio para o servizo contra incendios e salvamento das 
Comarcas de Deza e Tabeirós-Terra de Montes, debéndose crear un 
posto de coordinador de seguridade e emerxencias no cadro de persoal 
da Deputación Provincial. 

 

C) ALEGACIÓNS DA SECCIÓN SINDICAL DE CCOO, rexistro electrónico 
do 09/12/2021, concrétanse nas seguintes obxeccións: 

 

1. Catálogo de postos de traballo: Consideran necesaria a confección e 
aprobación dun novo catálogo de postos de traballo, polo que solicitan a 
dotación dunha cantidade suficiente para a contratación dunha empresa 
externa que se encargue da súa elaboración. 

2. Carreira profesional: Perciben a intencionalidade de substituír aos 
técnicos por cargos directivos e consideran que se debería aplicar o art. 
24 do Acordo Regulador, relativo aos procedementos de provisión 

3. Bases de aplicación de retribucións: Aprecian desigualdade retributiva 
no persoal interino e laboral temporal respecto aos empregados fixos. 

4. Horas extras: Solicitan que se incremente o seu importe 
5. Provisión de postos: Non se ten en conta o recollido no AR e CC no art. 

24 en todo o relativo a súa tramitación 
6. Dedicación parcial: Aceptan a súa aplicación, sempre que se faga con 

transparencia e obxectividade tendo en conta a totalidade do cadro de 
persoal. 

7. Teletraballo: Solicitan impulsar esta modalidade limando algunhas 
cuestións recollidas no regulamento, xa que non se facilita a súa 
accesibilidade. 

8. Actualización de contías e factores de risco: pola perda de poder 
adquisitivo dos anos anteriores, por perigosidade dos postos de traballo 
de técnico educativo de Príncipe Felipe ou do ORAL. 

9. Creación de prazas e modificacións na RPT, propoñen as seguintes: 
en Secretaría Xeral crear 1 TAX; en Areeiro crear 1 técnico/a fitopatólogo, 
1 técnico/a en edafoloxía, 1 técnico/a especialista en calidade e 1 
administrativo/a; En Infraestruturas non amortizar as prazas de 
condutores, nin das brigadas de infraestruturas e crear as xefaturas de 
sección A2/25 nos postos de técnicos de proxectos; no Centro Príncipe 
Felipe crear 1 praza de condutor; no Servizo de NNTT reclasificar a praza 
de operador CAU nun grupo C1; no Museo Provincial crear 8 prazas, 4 
xefaturas de sección, 10 xefaturas de unidade, cubrir a vacante de 
axudante de biblioteca e arquivo e cambiar a denominación do posto de 
técnico auxiliar de biblioteca; no Oral crear novas prazas de auxiliares e 
administrativos e non abrir a provisión do posto de inspección a persoal 
doutra administración; e crear as prazas do grupo B para que as persoas 
que as están desempeñando sexan reclasificadas 

10. Revisión de niveis e CD: Se teñen que facer a través dun catálogo de 
postos para non incorrer en discriminacións; asinar a perigosidade ao 
persoal educativo; asinar o nivel 22 ao persoal administrativo; asinar o 
nivel 22 aos postos de encargado; etc. 

11. Produtividade: interesan maior transparencia na súa concesión e tratar 
o seu reparto na CPM 

12. Funcionarización: recordan que quedan pendentes 4 prazas e as últimas 
estabilizadas 

13. Procesos do Plan de estabilización 2018: solicitan que se paralicen 
estes procesos selectivos en espera da aprobación da Lei de medidas 
para a redución da temporalidade e posterior negociación nesta 
Administración 

D) ALEGACIÓNS DA SECCIÓN SINDICAL DE UGT, rexistro electrónico do 
09/12/2021, concrétanse nas seguintes obxeccións: 

 

1. Reubicación de prazas adscritas a determinados servizos, como 
ocorre por exemplo no caso do ORAL, ocupadas por persoas que dende 
hai anos prestan servizos noutras unidades distintas e que despois de 
finalizado o proceso de funcionarización, non existe obstáculo para levar 
a cabo tal modificación. 

2. Transformar algúns postos de persoal laboral ocupados por persoal 
interino, en prazas de funcionario, unha vez que finalizou o primeiro 
proceso de funcionarización no ORAL en prazas do subgrupos C1 e C2. 

3. Realizar as adaptacións orzamentarias necesarias para continuar co 
proceso de acomodación ao réxime funcionarial do persoal laboral. 

4. Dotación orzamentaria para a nova RPT.  
5. Revisión de complementos de especial dedicación, total e parcial. No 

caso da dedicación parcial, solicítase equiparar a proporción de horas 
mínimas conforme aos mesmo criterios que na dedicación completa 
consonte ao rateo do 50 % (metade do importe do complemento, por 
metade do tempo de presenza obrigada). Así mesmo solicitan a revisión 
deste complemento de especial dedicación na súa asignación  

6. Retribucións do persoal laboral fixo. Interesan que se recoñeza ao 
persoal laboral os servizos prestados noutras Administración en iguais 
condicións que ao persoal funcionario 

7. Axudas económicas por asistir a cursos, xornadas, congresos: solicitan 
a clarificación dos supostos referidos nos anticipos reintegrables. 

8. Reclasificación de algúns postos ou prazas adscritas a escalas ou 
categorías profesionais coa mesma denominación e clasificadas en 
grupos distintos realizando as mesmas funcións, tales como: oficiais de 
control e vixilancia, delineantes, topógrafos, técnico/a auxiliar do Gabinete 
didáctico, técnicos/s auxiliares en tradución e redactor/a-corrector/a 
(prazas desenvolvidas por filólogos/as e tradutores) clasificados no grupo 
C1, que deberían encadrarse alo menos no subgrupo A2, condutores/as 
do Parque móbil, clasificados no subgrupo C1 e C2, debendo unificarse. 

9. Médios técnicos e Teletraballo: incluír as dotacións orzamentarias para 
poder facilitar os medios técnicos para o teletraballo. Ademais solicitan a 
urxente dotación dos medios técnicos necesarios nalgunhas unidades ou 
servizos que polas funcións que desenvolven, requiren dun investimento 
específico, como Finca Mouriscade; Oficinas Periféricas do ORAL 
(imprescindible dotar do doble monitor e escáner para as funcións de 
rexistro e atención ao publico) e Servizo de Recursos Humanos e 
Formación. 

10. Ademais, de reiterar o indicado no escrito de alegación presentado o día 
28 de outubro”. 

 

A Comisión Informativa de Réxime Interior, Economía, Facenda e Axenda Dixital 
queda enterada do contido do informe elaborado pola Xefa do Servizo de 
Recursos Humanos e Formación  de data 9 de febreiro de 2021 no que se daba 
conta, ata esa data, das reclamacións presentadas ó cadro de persoal e relación 
de postos de traballo do ano 2022. 

 

 

3. DAR CONTA DO INFORME DE INTERVENCIÓN SOBRE O ESTADO DE 
TRAMITACIÓN DO PROCESO DE ADXUDICACIÓN DUNHA OPERACIÓN 
DE PRÉSTAMO A LONGO PRAZO CON APERTURA DE CRÉDITO POR 
IMPORTE DE 5.000.000,00 EUROS. (EXPTE.-2021056421). 

 

O Xefe do Servizo de Orzamentos, Plans e Organismos e o Interventor,  con data 
9 de febreiro de 2021, elaboraron  un informe conxunto para dar conta, ata esa 
data, do estado de tramitación do proceso de adxudicación dunha operación de 
préstamo a longo prazo con apertura de crédito por  importe de 5.000.000,00 
euros,   cuxo contido é o seguinte: 

“O Deputado Delegado de Réxime Interior, Economía, Facenda e ORAL, en 
virtude das atribucións delegadas pola Presidencia da Deputación de 
Pontevedra,  ante a necesidade de obter máis recursos financeiros, para atender 
parte dos maiores investimentos do “PROGRAMA REACPON” para os 
Concellos [Programa Provincial de infraestruturas e dotacións singulares para a 
recuperación Post-Covid. Programa REACPON (REACCIONA PONTEVEDRA 
PROVINCIA)], propón a incoación dun expediente para a concertación dunha 
Operación de crédito a longo prazo coas seguintes características: 

Tipo de operación: PRÉSTAMO CON APERTURA DE CRÉDITO. 

Finalidade: “PROGRAMA REACPON” para os Concellos [investimentos]. 

O importe da operación: 5.000.000,00 €.  

Prazo total da operación: 13 anos. 

Prazo de carencia: Os 3 primeiros anos 

Prazo de disposición: Os 3 primeiros anos 

Prazo de amortización: 10 anos 

Período de liquidación de intereses e amortización: Trimestral. 

Tipo de interese: [Fixo ou Variable]. 

Comisións de non dispoñibilidade: máximo 0,1% anual. 

Con data de 26 de novembro o Pleno da Corporación Provincial aprobou a 
concertación de dita operación, indicando que esta operación deberá estar 
adxudicada e formalizada antes do  31 de decembro de 2021. 

O 29 de novembro  iniciase o procedemento de licitación electrónica da 
operación a través da plataforma VORTAL, rematando o prazo para 
presentación de ofertas por parte das Entidades Financeiras interesadas o día 
13 de decembro ás 10:00 h. A data actual, temos constancia de que unha 
Entidade Financeira presentou a súa oferta na  plataforma  VORTAL. 

O 13 de decembro ás 13:00 h. Está previsto que se reúna ao “Órgano técnico de 
contratación” para a cualificación da documentación xeral e apertura de ofertas 
presentadas para a contratación do PRÉSTAMO. Posteriormente enviarase, dita 
documentación, á Intervención para o análise técnico das ofertas e  sobre a súa 
valoración. 

O 14 de decembro as 13:30 h. debera convocase de novo ao “Órgano técnico 
de contratación” para elaborar a relación de ofertas e a proposta  que se elevara 
ao Pleno, previo ditame da Comisión Informativa de Réxime Interior, Economía, 
Facenda e Axenda Dixital para súa adxudicación.”. 

A Comisión Informativa de Réxime Interior, Economía, Facenda e Axenda Dixital 
queda enterada do contido do informe elaborado conxuntamente polo  Xefe do 
Servizo de Orzamentos, Plans e Organismos e o Interventor, de data 9 de 
febreiro de 2021 no que se daba conta, ata esa data, do estado de tramitación 
do proceso de adxudicación dunha operación de préstamo a longo prazo con 
apertura de crédito por  importe de 5.000.000,00 euros. 

 

E non habendo máis asuntos que tratar, pola Presidencia dáse por finalizado o 
acto, sendo as doce horas e seis minutos  do día arriba sinalado, do que, como 
Secretario, dou fe. 

 
O Secretario da Comisión 
Asdo.: José Antonio Gulías Varela 
(Documento asinado electrónicamente ó marxe) 

